
WGOS

CYLCHLYTHYR
Rhifyn 1af, Awst 2023

Bydd Cylchlythyr WGOS yn eich cefnogi 
i lywio drwy ddiwygio contract optometreg 
Llywodraeth Cymru. Bydd pob cylchlythyr 
yn rhoi crynodeb o bwnc penodol gyda 
dolenni i adnoddau a chymorth perthnasol.  
Gydag awgrymiadau a chyngor i’ch helpu i 
baratoi ar gyfer y gwasanaethau optometreg 
newydd…rydym yma i’ch cefnogi chi. 

Bydd rhaglen ddiwygio WGOS yn gweld yr 
ystod o wasanaethau gofal llygaid a ariennir 
gan y GIG a ddarperir gan optometryddion, 
ymarferwyr meddygol offthalmig (OMP) 
ac optegwyr cyflenwi yng Nghymru yn 
cynyddu, gyda phob aelod o dîm y practis 
yn cydweithio i weithio ar frig eu trwydded 
glinigol berthnasol.

Croeso

Bydd cylchlythyr #1 yn canolbwyntio ar: 
WGOS lefel 2

Bydd gwasanaethau WGOS 2 yn cael eu 
darparu gan bob optometrydd, ymarferydd 
meddygol offthalmig a phob practis.  Maent 
yn cyd-fynd â gwasanaethau presennol 
Archwiliadau Iechyd Llygaid Cymru (EHEW).   
Rhaid i bob optometrydd ac ymarferydd 
meddygol offthalmig sy’n ymarfer yng 
Nghymru, gan gynnwys gweithwyr locwm, 
darparwyr gwasanaethau symudol, a 
chontractwyr gael eu hachredu gan EHEW 
cyn y dyddiad y daw’r rheoliadau newydd i 
rym.   

Mae gan y rhan fwyaf o optometryddion 
a phractisiau’r achrediad hwn eisoes .  

Ar ôl cael achrediad gan EHEW, bydd hefyd 
angen rhywfaint o ddysgu ar bawb i ddod 
yn gyfarwydd â’r gwasanaethau newydd.  
Bydd yr adnodd cynefino WGOS ychwanegol 
hwn ar gael ym mis Medi a bydd yn destun 
Cylchlythyr yn y dyfodol.

Os mai ‘ydw/ydy’ yw eich ateb i bob un o’r uchod, ymlaciwch ac arhoswch am y 
cylchlythyr nesaf.  

Os na, gweithredwch nawr: Dylai unigolion gysylltu ag AaGIC  i gael achrediad 
EHEW; Dylai practisiau (gan gynnwys contractwyr symudol) gysylltu â Phartneriaeth  
Cydwasanaethau GIG Cymru.

Cwestiynau allweddol

Ydw i wedi fy 
achredu gan EHEW?

A yw fy mhractis 
(neu gontractwr 
symudol) wedi’i 

achredu gan EHEW?

Ac i gyflogwyr,
A yw fy 

optometryddion/
OMPs wedi’u hachredu 

gan EHEW? 

Crynodeb
Beth?

Pryd?

Ì Rhaid i bob optometrydd, OMP a
chontractwr fod wedi’u hachredu gan
EHEW. Mae hyn yn cynnwys gweithwyr
a chontractwyr symudol yn unig.

Ì Erbyn i’r rheoliadau newydd ddod i 
rym, a fydd yn ôl pob tebyg ganol 
mis Hydref 2023. 

Sut?
Ì Dylai unigolion sydd angen

achrediad gysylltu â:
heiw.optometry@wales.nhs.uk

Ì Dylai contractwyr sydd angen
achrediad gysylltu â:

nwssp-primarycareservices@wales.nhs.uk

Cadw mewn Cysylltiad
I gael diweddariadau yn y dyfodol trwy e-bost, cofrestrwch eich 
cyfeiriad e-bost yn: https://forms.office.com/e/4Kksq7sFpu

Neu; 

Tynnwch lun o’r cod QR isod gyda’ch ffôn clyfar.

